
ESCRITO DE ALEGACIÓNS 
 
 

Virxinia Rodríguez Álvarez, con DNI, XXXXXXXX-X en representación de 
ADEGA (Asociación para a Defensa Ecolóxica de Galiza), e con enderezo a efectos de 
notificación na Travesa dos Basquiños 09, baixo, 15704, Santiago de Compostela,  
 

EXPÓN, 
 
Que dentro do período de exposición pública do documento de solicitude de 

licenza municipal para a construcción e apertura dunha “planta de dosificación de áridos 
e cemento” na parcela nº 78 do parque empresarial de Padrón, no lugar de Pazos,  
formúlanse as seguintes alegacións: 
 

PRIMEIRA.-  Que observamos que que a actividade que se vai desenvolver en 
dita parcela é potencialmente contaminante en base a: 

a- O pó en suspensión que se xera, xa sexa polo tránsito continúo de camións 
para a materia prima (áridos e cemento), xa sexa polos camións que 
transportan o formigón fabricado na instalación. (estimado transito de 35-40 
camions por día). Así como en caso de fallo ou deterioro dos filtros da 
válvula de seguridade dos silos que conteñan o cemento.  

b- As vibracións producidas pola instalación durante o proceso de construcción 
e polo tránsito dos camións (vehículos pesados). 

c- O ruído producido pola actividade dificilmente controlable dentro dos 
parámetros de 55 db posto que calquera actividade industrial a ceo 
descuberto co destastre ao longo do tempo xerará máis ruído. 

d- O uso de materia prima altamente contaminante para o medio ambiente 
como é o cemento (contén materiais pesados) ou os plastificantes e outros 
produtos necesarios para a fabricación do produto final. 

e- As augas residuais que se xeran durante o proceso de fabricación ou lavado 
de camións. Estas augas residuais non poderán ser tratadas adecuadamente 
xa que o Poligono non dispón dunha planta de Tratamento. 

 SEGUNDA.- Que a actividade que se pretende desenvolver e para a que se 
solicita licenza merece a consideración de “molestas, insalubres, nocivas e perigosas”, 



conforme á nosa lexislación aplicable, e á vista da documentación exposta, chama a 
atención que en apenas 24 horas xa consta unido á solicitude un informe do técnico 
municipal de Padrón e en base ao mesmo se pretende obviar os trámites legais de rigor 
ao caso a fin de outorgar licenza directa ao considerar que non require pasar o trámite de 
avaliación medioambiental da Consellería competente, cando se establece claramente no 
artigo 13 de la Lei 1/1995, de 2 de xaneiro de Protección Ambiental de Galicia, que 
están sometidas á devandita avaliación todas aquelas actividades que son “molestas, 
insalubres, nocivas e perigosas”, aclarando que adquiren a devandita consideración as 
que xeren ruído, vibracións e polvo. 
  

TERCEIRA.- Que o pó en suspensión, ruído e vibracións xeradas pola 
actividade afectará directamente a un tramo do río Sar que se atopa dentro do Sistema 
Fluvial Ulla–Deza, recoñecido como Lugar de Importancia Comunitaria (L.I.C.) dentro 
da Rede Natura 2000, atopándose a parcela nº 78 onde se pretende implantar a planta 
nunha zona inundable do río Sar. Estas obras que afectan a este espazo protexido 
tampouco contaron co preceitivo informe de Conservación da Natureza . 
 

CUARTA Que a parcela nº 78 onde se pretende construir a planta , está dentro 
da materia de dominio público hidraúlico, e foi obxecto dun recheo que carecía de 
autorización do Servizo de Augas de Galicia, dacordo o disposto no art. 78 do 
Regulamento do dominio público hidraúlico, aprobado polo Real Decreto 849/1986, do 
11 de abril.Feito que xa foi denunciado o 4 de novembro por Augas de Galicia, polo que 
o concello quedou desautorizado para conceder a licenza de obra ata que se obteña a 
autorización polo citad organismo autónomo. 
 

QUINTA.- Que ademais do medio ambiente se verán directamente afectadas as 
persoas ao atoparse a ubicación da planta a 200 metros de núcleos poboados (Lamas e 
Pazos), e ademais moi preto de outras nucleos como Rois e Padrón, que non quedan 
exentos de ser afectados polo pó en suspensión, ruído e vibracións xeradas pola 
actividade, condición que debe prevalecer antes que os intereses económicos dunha 
empresa privada. 
 

SEXTA.- Que, de ser como se manifesta no Informe Técnico, unha actividade 
orientada á obra do AVE no tramo de Rialiño (Dodro) a Padrón, existe a posibilidade de 
realizar a planta a pé de obra o ser móbil, opción máis vantaxosa desde o punto de vista 
loxístico, económico e ambiental, xa que o contrario fai pensar en que a verdadeira 
intención é o establecemento permanente da actividade no Polígono Industrial. Feito 
demostrable tal e como indica o proxecto visado e presentado pola promotora, 
"Hormigones Taboadela, S. L no que di “El objeto del presente proyecto es el diseño de 
cimentaciones en instalación temporal (para un año y once meses) de una planta de 
dosificación de áridos y cementos quedando prevista de conjunto de amasado para uso 
futuro", o que tería definitivamente un impacto ambiental moi negativo e permanente 
sobre a zona imposible de reparar.  
 
 
E ante todo o exposto, SOLICITA 
 
- Que as presentes alegacións sexan consideradas  a hora de conceder a licenza ou 
autorización arriba mencionada e, de conformidade co manifestado, previos os trámites 
legais de rigor, no seu día se acorde denegar a licenza ou autorización presentada.  
 



- Que o colectivo ao que represento (ADEGA) sexa informado dos seguintes pasos de 
elaboración da denegación  e, de ser posíbel, recibamos resposta do rexeite/admisión de 
cada unha das alegacións presentadas. 
 
 

En Padrón, a 1 de Decembro de 2010. 
 
 
 

Asdo.:Virxinia Rodriguez Alvarez, Presidenta de ADEGA 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
SR. ALCALDE-PRESIDENTE DO CONCELLO DE PADRÓN 


